
A.L. 283 tal-2016

ATT DWAR IT-TAXXA FUQ L-INCOME
(KAP. 123)

Regoli tal-2016 li Jemendaw ir-Regoli dwar Tnaqqis
(Spiżerija tal-Għażla Tiegħek)

BIS-SAĦĦA tas-setgħat mogħtija bl-artikoli 14(2), u 96 tal-Att
dwar it-Taxxa fuq l-Income, il-Ministru għall-Finanzi għamel ir-
regoli li ġejjin:-

Titolu u bidu 
fis-seħħ.

L.S. 123.112

1. (1) It-titolu ta’ dawn ir-regoli huwa Regoli tal-2016 li
jemendaw ir-Regoli dwar Tnaqqis (Spiżerija tal-Għażla Tiegħek) u
dawn ir-regoli għandhom jinqraw u jinfthemu ħaġa waħda mar-
Regoli dwar Tnaqqis (Spiżerija tal-Għażla Tiegħek), hawnhekk iżjed
’il quddiem imsejħa "ir-regoli prinċipali".

(2) Dawn ir-regolamenti għandhom jitqiesu li daħlu fis-seħħ
mis-sena ta’ stima 2017.

Temenda r-
regola 1 tar-
regoli prinċipali.

2. Fir-regola 1 tar-regoli prinċipali, minnufih wara l-kelma
"Tnaqqis" għandhom jiżdiedu l-kliem "u Krediti ta’ Taxxa".

Iżżid regola 
ġdida mar-regoli 
prinċipali.

3. Minnufih wara r-regola 3 tar-regoli prinċipali, għandha
tiżdied ir-regola ġdida li ġejja:

"Għan
addizzjonali.

3A. (1) Dawn ir-regoli japplikaw
ukoll għal kull persuna li tmexxi negozju
permezz ta’ spiżerija li tidħol fi spejjeż kapitali
jew spejjeż ta’ ħaddiema, kif imfisser fis-
subregola (2), għall-implimentazzjoni tal-
iskema Spiżerija tal-Għażla Tiegħek.

(2) Għall-iskop ta’ din ir-regola:
"spejjeż kapitali" tfisser spejjeż għall-

akkwist ta’ tagħmir (inkluż vettura bil-mutur),
kif approvat mill-Kumitat Konsultattiv
Permanenti, liema tagħmir għandu jiġi użat
għall-iskema tat-tqassim fid-dar bħala parti
mill-iskema Spiżerija tal-Għażla Tiegħek;

"spejjeż ta’ ħaddiema" tfisser spejjeż
addizzjonali fir-rigward ta’ ħaddiema, kif
approvat mill-Kumitat Konsultattiv
Permanenti, għall-iskop tal-iskema tat-tqassim
fid-dar bħala parti mill-iskema Spiżerija tal-
Għażla Tiegħek.".

Temenda r-
regola 4 tar-
regoli prinċipali.

4. Minnufih wara s-subregola (2) tar-regola 4 tar-regoli
prinċipali għandha tiżdied is-subregola ġdida li ġejja:

"(3) Ebda tnaqqis taħt din ir-regola ma jista’ jingħata fir-
rigward ta’ spejjeż magħmula wara l-31 ta’ Diċembru, 2015.".

Iżżid regola 
ġdida mar-regoli 
prinċipali.

5. Minnufih wara r-regola 4 tar-regoli prinċipali għandha
tiżdied ir-regola ġdida li ġejja:

Temenda r-
regola 5 tar-
regoli prinċipali.

6. Fis-subregola (1) tar-regoli prinċipali, minflok il-kliem "It-
tnaqqis mogħti b’dawn ir-regoli għandu jingħata biss meta x- xogħol
marbut mal-ispiża jkun ġie mitmum" għandhom jidħlu l-kliem "It-
tnaqqis jew kreditu ta’ taxxa mogħti b’dawn ir-regoli għandu jingħata
biss meta x- xogħol marbut mal-ispiża jkun ġie mitmum jew l-sipiża
aċċertata".

"Kreditu ta’ 
taxxa..

4A. (1) Meta persuna li tikkwalifika
tidħol fi spejjeż skont id-dispożizzjonijiet tar-
regola 3A wara l-1 ta’ Jannar 2016, għandu
jingħata kreditu ta’ taxxa ekwivalenti għal mija
fil-mija (100%) tal-ispejjeż magħmula f’kull
spiżerija, li jingħataw kontra t-taxxa ta’ dik il-
persuna għas-sena ta’ stima relattiva.

(2) Il-kreditu ta’ taxxa totali mitlub taħt
dawn ir-regoli kif imsemmi fir-rigward ta’ kull
spiżerija ma għandux ikun aktar minn erbatax-
il elf euro (€14,000).

(3) Ebda kreditu ta’ taxxa taħt din ir-
regola ma jista’ jingħata fir-rigward ta’ spejjeż
li dwarhom ingħata tnaqqis taħt ir-regola 4.

(4) Ebda kreditu ta’ taxxa taħt din ir-
regola ma jista’ jingħata fir-rigward ta’ spejjeż
magħmula wara l-31 ta’ Diċembru, 2019.".

